
Kalaallit Nunaanni eqqartuussisarnermik inatsimmi suliarinniffiusussat pillugit 

aaqqissuussineq malillugu, tigummigallagaanissamik naammassinninnissamut 

imaluunniit eqqartuussummik Kalaallit Nunaanni eqqartuussivimmit imaluunniit 

Eqqartuussiviit Qullersaannit eqqartuussutigineqartunik 

naammassinninnissamut atatillugu Danmarkimi ulloq unnuarlu neqeroorutini 

najugaqarallarneq pillugu nalunaarummut missingiut aamma 

tigummigallagaanissamik naammassinninnissamut imaluunniit 

eqqartuussummik Savalimmiuni eqqartuussisarnermik inatsimmi 

suliarinniffiusussat pillugit aaqqissuussineq malillugu Savalimmiuni 

eqqartuussivimmit, imaluunniit Østre Landsret-imit imaluunniit Eqqartuussiviit 

qullersaannit eqqartuussutigineqartunik naammassinninnissamut atatillugu 

Danmarkimi ulloq unnuarlu neqeroorutini najugaqarallarneq pillugu 

nalunaarummut missingiut Social-, Bolig- og Ældreministereqarfiup 

suliarisimavaa. 

 

Nalunaarutit nutaat pineqarput, taakkulu social service pillugu inatsisip, aamma 

isumaginninnermut suliassaqarfimmi inatsisitigut isumannaatsuunissaq 

allaffissornerlu pillugu inatsisip aamma inatsisit allat allanngortinneqarneri 

pillugit inatsimmi (Nunami tamarmi isumannaatsuunissamut 

siunnersorteqarneq pillugu aaqqissuussineq aamma perorsarneqaqqinnissanut 

angalasarnerit nammineq kajumissuserinngisaq malillugu nunani allani 

najugaqarallartarnerit akiorniarlugit immikkoortortaq ataqatigiissaarisoq, 

kalaallit savalimmiormiullu innuttaasut, Danmarkimi sullissivimmi 

inissinneqarnissamik eqqartuunneqarsimasut pillugit aalajangersakkanik 

aalajangersaanissamik piginnaatitaaneq, meeqqat- aamma inuusuttut pillugit 

ataatsimiititaliat pillugit malittarisassat piuminarnerulersinneqarnerat il.il.) (L95)-

imi § 1, nr. mi, aamma § 3 nr. 11-imi piginnaatitaanerit siunnersuutigineqartut 

tunngavigalugit suliarineqarput.  Inatsisissatut siunnersuut social- og 

boligministerimit ulloq 11. januar 2024 saqqummiunneqarpoq, 

naatsorsuutigineqarporli taanna ulloq 7. marts 2024 atuutilissasoq. 

 

Danmarkimi Kalaallillu Nunaanni ulloq unnuarlu neqeroorummi 

najugaqarallarneq pillugu nalunaarut nr. 1369, 28. november 2023-imeersoq 

aamma Danmarkimi imaluunniit Savalimmiuni ulloq unnuarlu neqeroorummi 

najugaqarallarneq pillugu nalunaarut nr. 1488, 6. december 2023-imeersoq 

aallaavigalugit nalunaarutissatut missingiutit suliarineqarput. 

 

Aammattaaq nalunaarutissatut missingiutip qulaani taaneqartup 

kingunerisaanik, Danmarkimi Kalaallillu Nunaanni ulloq unnuarlu 

neqeroorummi najugaqarallarneq pillugu nalunaarutip allanngortinneqarnissaa 

Social-, Bolig- og Ældreministereqarfiup suliarisimavaa. 

Oqaaseqaateqartoqassappat oqaaseqaatit kingusinnerpaamik ulloq 14. apriili 

2023 ministereqarfimmut nassiunneqarnissaat ministereqarfiup 

noqqaassutigissavaa.  Oqaaseqaatit masz@sm.dk-mut nassiuteqquneqarput. 

 

Apeqquteqartoqassappat apeqqutit siunnersortaanermut Maria Schultz-imut,  

masz@sm.dk-mut nassiunneqarsinnaapput, oqarasuaatikullu 41 85 10 54-ikkut 

apeqqutigineqarsinnaallutik 

 

 

Inussiarnersumik inuulluaqqusillunga 

Maria Schultz 

